
				এই পাতাটির মুদ্রণ সংশোধন করা প্রয়োজন। 
$8ቄ नौजवाननां श्वौ ।
গাড়াইয়া-রোবতী। দেখিয়া দেবেন্ত্রবিজয় খুব বিস্মিত হইলেন, অরিন্দম বাবু খুব একটা উচ্চহাস্য করিয়া উঠিলেন, এবং রেবতী খুব লজ্জিত হইয়া, মাথার কাপড় টানিয়া পলাইবার পথ পাইলেন না।
অরিন্দম বাবু এখনও হাস্য সম্বরণ করিতে পারেন নাই। হাসিতে হাসিতে বলিলেন, “তাই ত, দিদি যে আবার আমাদের উপরে ডিটেকটভূগিরি করিতে আসিবে, তা” আমি ভাবি নাই। যাহা হউক, খুব ধরা পড়িয়া গিয়ােছ।” তাহার পর হাস্য সম্বরণ করিয়া, সুর বদলাইয়া বলিলেন, “দেখলে দাদা, পুরুষের হৃদয় হইতে স্ত্রীলোকের হৃদয় কত তফাৎ ! আমি রোগে শয্যাশায়ী হইয়া পড়িয়াছি; তুমি পুরুষ মানুষ, মনে করিলেই এখানে আসিতে পাের, তাই তুমি এস না ; কিন্তু দিদি। আমাকে ভুলিতে পারে নাই-সংসারের শত কাজ-কৰ্ম্ম ফেলিয়াও তাড়াতাড়ি আমাকে দেখিতে আসিয়াছে।”
দেবেন্দ্রবিজয় বলিলেন, “আপনি আপনার দিদির কত উপকার कब्रिांछन।” 钱 s অরিন্দম বাবু বলিলেন, “দাদারই বা কি অনুপকার করিয়াছি ?” দেবেন্দ্রবিজয় বলিলেন, “আমার যে উপকার করিয়াছেন, তাহাতেও প্ৰকারান্তরে আপনার দিদিরই উপকার করা হইয়াছে।” ।
অরিন্দম বাবু বলিলেন, “আর দিদির যে উপকার করিয়াছি, তাহাতে বুঝি প্রকারান্তরে দাদার কোন উপকার করা হয় নাই ? যাক ভাই, আর তর্কে প্রয়োজন নাই; এখন কাজের কথাই হউক।”
দেবেন্দ্রবিজয় মেহেদী-বাগানের খুনের মোকদ্দমা হাতে লওয়া অবধি যখন যাহা ঘটিয়াছে, যাহা তিনি করিয়াছেন, আদ্যোপান্ত অরিন্দম বাবুকে বেশ গুছাইয়া বলিতে লাগিলেন।
শুনিতে শুনিতে অরিন্দম বাবুর মুখভাব বদলাইয়া গেল; রোগের

